
一議分管責成照得史臣之職以紀錄　起居爲重顧

宮禁邃嚴流傳少實堂廉遠隔聽睹非眞則何以據事直

書傳信𡸁後看得日講官密通　天顏見聞眞的又每從

閣臣之後出入　便殿卽有　密勿謀議非禁秘不可宣

露者閣臣皆得吿語之合令日講官日輪一員專記注

起居兼錄　聖諭　詔勑冊文等項及內閣題稿其　朝

廷政事見于諸司章奏者另選年深文學素優史官六員

專管編纂事分六曹以吏户禮兵刑工爲次每人專管一

曹俱著在館供事不許營求差假致妨公務

一議史臣侍直謹按禮儀定式凡遇常　朝記事官居文

武第一班之後近上便于觀聽卽古螭頭載筆之意洪武

二十四年定　召見臣下儀以修撰編修充侍班官卽古

隨使入直紀事之意今宜遵照　祖制除　陞殿例用史

官侍班外凡　常朝　御皇極門卽輪該日記注　起居

幷史官共四員列于東班各科給事中之上　午朝　御

會極門列于　御座西稍南專一記注　言動凡　郊祀

耕籍　幸學　大閱諸典禮亦令侍班隨從紀錄至于不

時　宣召及大臣　秘殿獨對者恐有機密不必用史官

侍班但令入對大臣自紀　聖諭及奏對始末封送史館

詮次其　經筵　日講則講官卽記注　起居亦不必另

--

用侍班

一議纂輯章奏照得時政所寄全在各衙門章奏今除內

閣題稿幷所藏　聖諭詔勑等項該閣臣令兩房官錄送

史館外其各衙門章奏該科奉有　旨意發抄到部卽全

抄一通送閣轉發史館至于欽天監天文祥異太常寺祭

祀日期各令按月開報其抄本不必如題奏揭帖格式但

用常行白紙密行楷書不論本數多寡倂作一封送入

一議紀錄體例照得今次紀錄祗以備異日之考求俟後

人之刪述所貴詳核不尙文詞宜定著體式凡有　宣諭

直書　天語　聖諭詔勑等項備錄本文若諸司奏報一

應事體除瑣屑無用文義難通者稍加刪削潤色外其餘

事有關係不妨盡載原本語涉文移不必改易他字至千

事由顚末日月先後務使明白無致混淆其閒事蹟可𡸁

勸戒者但據事直書美惡自見不得別以己意及輕信傳

聞妄爲褒貶

一議開設館局照得東西十館原爲史臣編校之所密邇

朝堂紀述爲便今合用東館近上四所令史臣分直其中

一起居二吏户三禮兵四刑工除典守謄錄人役隨同供

事外一應閒雜人等不許擅入其合用紙劄筆墨酒飯等

項俱照纂修例給

